
VI. Turismo Gala Zugarramurdiko leizean egingo da
Ekitaldia amaitzeko, akelarre bat antzeztuko da
Osteguna, 2010eko apirilaren 15a.  Zugarramurdiko leizea, datorren astelehenean, apirilak 19, VI. Turismo Galaren agertokia izango da. Leku horretan 2010eko Nafarroako Erresuma Turismo sariak emango dira. Horien bidez, Departamentuak sektore horren lana aitortzen du. Ekitaldia 13.00etan hasiko da agertoki paregabe honetan, herriko 31 biztanleri sorginkerian aritzea leporatu zitzaien dataren 400. urteurrena baita. Gala astelehean berean ikusi ahal izango da 22.15ean, Canal 6 telebista-katean.
Turismo jaiak Nafarroako turismo-sektoreko profesional ugari bilduko ditu, baita agintariak eta eragile ekonomiko eta sozialak ere. Bertaratuek ikusi ahal izango duten ekitaldien programara Nafarroako turismo-proposamen batzuk bilduko dira: Sorginkeriaren Ibilbidea, Karlismoaren Ibilbidea eta 2010eko Jakobear Urtea. 
Ekitaldian animazioko “Akerbeltz” film laburra aurkeztuko da eta, amaitzeko, akelarre bat antzeztuko da. Horrez gain, egun horretan Zugarramurdiren ondoko turismo-ekipamendu batzuk doan irekiko dituzte, bertaratuek ingurua ezagutu ahal izan dezaten. Modu horretan, ekitaldiaren aurretik eta ondoren, Zugarramurdiko Sorginen Museoa, Urdazubiko leizeak eta Urdazubiko monastegia bisitatu ahal izango dira. 15.00etatik aurrera Baztango Jorge Oteiza Museo Etnografikoa, Elizondon, eta Bertiz Jaurerriko Lorategi Botanikoa (Oieregi) irekiko dira. 

Bertaratuei leku horretara joatea errazteko, autobusen zerbitzu berezia antolatu da Nafarroako herri nagusietatik eta bost ibilbide izango ditu. Haien ibilgailuetan doazen pertsonentzat aparkalekuen inguruak prestatuko dira.

2010eko edizioko sarituak
Oraingoan, Kultura eta Turismo Departamentuak Nafarroako Turismo Kontseiluak proposatuta ematen dituen sariak erakunde eta ekipamendu hauek jaso dituzte. “Toki entitateak, turismo partzuergoak eta elkarteak” kategorian, Nafarroako Turismo Elkarte eta Erakundeen Federazioak jaso du saria. Federazioaren lanen artean Nafarroako Landa Ostatuen gida urtero argitaratzea aipatu behar da; gida horretan Foru Komunitateko landa-ostatu guztiak katalogatuta daude. Horrez gain, turismoarekin lotutako produktuak eta jarduerak sustatzen ditu eta azoketan eskaera handia izaten du.

Ostatuen kategorian, Erriberriko La Joyosa Guarda hotelak jaso du saria edizio honetan. XVIII. mendeko jauregi-etxea da eta 24 logela ditu. Erriberriko hirigunean dago eta hiriaz gozatzeko abiapuntua da (Errege Jauregia, upategiak, mahastien eta ardoaren museoa), baita Nafarroa Erdialdetik ibilbidea egiteko ere.

Iruñeko Enekorri jatetxeak Jatetxeen kategorian saria jaso du. Establezimendu horrek Turismo Kalitatearen Q ziurtagiria du 1987tik eta oraintsu lokalean egindako lanen bidez sukaldea eta jantokia bateratu ditu. Ardoak eta likoreak eta sukaldea bistan daudenez, balio gastronomikoek gehiengo protagonismoa dute.

Bestalde, Congresos Navarra izenekoak zerbitzu turistikoen gaineko ikerketa, zerbitzu horien garapena eta berrikuntza eta zerbitzu horiek ematea kategoriako saria jasoko du. Kongresuen antolaketa profesionalean aritzen den enpresa honek 21 urte egin ditu lanean. Besteak beste, kongresuak, sinposioak, jardunaldiak, konbentzioak antolatu, produktuak aurkeztu eta inaugurazioak egiten ditu.

Aurten aipamen berezia Done Jakue Bidearen Lagunen Nafarroako elkarte guztientzat izan da: Iruñakoa, Urdazubi-Baztanekoa, Estella-Lizarrakoa, Tuterakoa eta Los Arcoskoa. Jakobear urtean elkarte horiek egindako lana azpimarratu nahi izan da, luzaroan Bidea babestu baitute, jakobear kultur lana egiten baitute eta erromesaldiak sustatzen baitituzte. Horrez gain, erromesak hartzean eginkizun berezia dute.
Aurreko edizioko sarituek aurtengo sarituei trofeoa emango diete. 2009ko edizioan Plazaola Turismo Partzuergoa, Nafarroako Kanpinen Elkartea, Cederna-Garalur Elkartea, Bardeako Aire Hotela, Molino de Urdániz jatetxea eta CR Listen izan ziren sarituak. Ohorezko aipamena José Luis Muniáin iruindarrari eman zitzaion, ostalaritzaren arloan erretiroa hartu baitzuen.

2008an hurrengo hauek jaso zituzten sariak: Erdialdea Garatzeko Partzuergoa, Nafarroako Ostalaritzako Enpresa Txikien Elkartea (ANAPEH), Baztan-Urdazubiko Done Jakue Bidearen Lagunak, Baños de Fitero bainuetxea, Rodero jatetxea eta Senda Viva. Ohorezko aipamena Los Iruñako musika taldearentzat izan zen.

“Nafarroako Erresuma” turismo jardueraren balantzea
Galan gaur egun abian dauden turismo jardueren eta programen balantzea egingo da. Nafarroako Gobernuaern Kultura eta Turismo Departamentua sortu eta abian jarri zenetik, 2003. urtean, eta eragile publiko eta pribatuekin lankidetzan, Marketin Turistikoaren Plan Integrala garatzen ari da, 50 programa operatiborekin. Hain zuzen ere, programa horiek operadore, komunikabide, preskiptore eta bisitariei oro har bideratuta daude.

Era berean, Produktu Turistikoak Garatzeko Plana gauzatzen ari da, Nafarroako inguru desberdinetan ekipamendu eta zerbitzu berriak izateko eta, aldi berean, zeharkako produktuak garatzeko, hala nola kultur turismoa eta gastronomia.

Bigarren zutabe horri Kultur Turismoaren Plana eta Done Jakue Bideko Departamentuen arteko Plana gehitu behar zaizkie.

Horrez gain, inbertsio berezien Nafarroa 2012 Planera bildutako turismo-lanak aipatu behar dira, besteak beste, Entzierroaren eta Sanferminen Zentro Tematikoa. Eraikina zezen-plazaren ondoan egongo da, hiru solairu izango ditu, eta bertan Sanferminetako ohitura eta ekitaldi nagusiak eta hiriaren historia eta bilakaera erakutsiko dira.

Bestalde, Nafarroako Turismo Marketinaren Plan Integrala aurkeztu zenetik bost urte bete dira gaur. Plana 2004an egin zen turismoaren sektoreak parte hartuta. Une horretan Nafarroaren merkatu potentzialak eta turismo produktuak ezarri ziren, gero eta ezagunagoa den “Nafarroako Erresuma, aniztasunaren lurraldea” markaren bidez. Planaren barruan, Nafarroa turismo-jomuga nazioko eta nazioarteko merkatuetan, gaur egungoetan eta potentzialetan, zuzenean aurkeztea ezarri da. 2009an nazioarteko 19 azokara (Londres, Milan, Berlin, Paris, Varsovia, Rimini eta Gotenburgo) eta nazioko 14 azokara (Bartzelona, Bilbo, Madril, Murtzia, Sevilla, Málaga, Valentzia, Donostia, etab.) joan zen. Iaz, planaren barruan Danimarkako eta Suediako merkatura irekitzea ezarri zen. 

Horrez gain, publizitate-kanpainak egiten dira komunikabide konbentzionaletan eta ez-konbentzionaletan, eta Nafarroaren aurkezpen orokorra eta produktu zehatzena egiten da. 2009an turismo-publizitateko plana gauzatu zen, “Nafarroa, bizitzeko moduak” kanpainarekin. Horretara 2.700.000 euro zuzendu ziren eta nazioko merkatura bideratuta egon zen. Telebista, prentsa, irratia eta weba bildu zituen. Nazioarteko publizitatea Turespañarekin lankidetzan egin zen, eta 243.000 euro inbertitu ziren. 

Horrez gain, salmentak dinamizatzeko programa gauzatu zen, Nafarroaren turismo-eskaintza bitartekariei eta bidaien balizko sustatzaileei aurkezteko (besteak beste, merkatu hauetan: Valentziako Erkidegoa, Katalunia eta Madril), eta barne turismoa bultzatzen jarraitu zen, telebista-programen bidez, esaterako “Maravillas de Navarra”.

Gainera Nafarroa ezagutzeko 30 bidaia antolatu ziren komunikabideei bideratuta eta miliooi bat foileto baino gehiago argitaratu ziren. Turismo webak 1,5 milioi bisita baino gehiago izan zituen, eta horrela, 2008. urtearekin alderatuta %24 egin zuen gora. Funtzionalitate eta atal berriak garatu ziren, Google plataforman oinarritutako mapa eguneratuekin eta “Facebook-en jarrai gaitzazu” espazioarekin. “Irabazi asteburu bat Nafarroan” lehiaketa ere abian jarri zen. Lehiaketa horretan, parte-hartzaileek Foru Komunitatean igarotako oporretako bizipenak testu batean kontatu behar dituzte eta argazki edo bideoren batekin batera bidali. 

Aurtengo turismo proposamenak
Turismo Produktuen Garapenaren arloan, ekipamendu eta produktu ugari garatu ziren eta Zangozarako eta ingururako, Agoitz-Irunberrirako eta Orreaga ingururako plan operatiboak egin ziren. Era berean, zeharkako produktuen zenbait programa garatu ziren, hala nola natur bideak; bide berdeak; urtegiak, aintzirak eta ibaiak; BTT zentroa eta zehatzago batzuk, hala nola, Hemingwayren ibilbideak, sorginak eta osalariak, pilota, karlismoa, zinema, etab. 
Berrikuntzako nazioko programen barruan, Nafarroako turismo sektoreak Turnavarra Enpresa Elkarte Berritzailearen bidez lan egin du. Azken horretan parte hartzen dute turismo eta ekonomia sektoreko elkarteek, berrikuntza eta garapen sozietateek, herri administrazioek eta trebakuntzaren eta ezagutzaren munduko entitateek. 


Sektorearen trebakuntza da zaindu den beste alderdi bat. Turismo sektoreko 527 profesionalek Nafarroako Gobernuak 2009an abian jarritako Trebakuntza Turistikoaren Planean parte hartu zuten. Guztira doako 35 ikastaro egin ziren hurrengo hauei zuzenduta: ostatuak, jatetxeak, kafetegiak, bidaia-agentziak, turismo-jardueren enpresak, etab.
700 landa-etxe baino gehiago erregistratuta Nafarroan

Nafarroako ostatuei dagokienez, Nafarroako Foru Komunitatean 1.268 ostatu daude, 31.536 plazarekin. Horietatik 97 Nafarroako Turismo Erregistroan inskribatutako hotelak dira, eta horien artean bat 5 izarreko kategoriakoa da, 16 4 izarrekoak eta gainerakoak landa-hotelak dira. Nafarroan erregistratutako landa-etxeei dagokienez, mota horretako establezimenduetan autonomia-erkidego aitzindaria baita, gaur egun 696 daude.


Esparru horretan, aipatzekoa da iaz Elgorriagako bainuetxea ireki zutela. Landa-ostatu horrek osasun arloko turismo-eskaintza handitu du, Fiteroko bainuetxeari gehitu baitzaio.

“Nafarroak doan hartzen zaitu” kanpaina handitzea

Gala “Nafarroak doan hartzen zaitu” kanpainaren inguruan arituko da. Horren barruan, 2009tik bisitariei onura garrantzitsuak eskaintzen zaizkie. Iazko ekaina eta abendua bitartean 118.000 doako sarrera edo beherapen baino gehiago erabili ziren monumentu-multzoetako ibilbide gidatuetan, museoko sarreretan, naturan egindako ibilbideetan, leizeetan sartzeko edo turismo aktiboaren beste aukera batzuetan. Emaitza onak ikusita, kanpaina aurtengo urtarrilean luzatu da eta, aurreikuspenen arabera, apirilaren 27tik aurrera beherapen gehiago eskainiko dira jatetxeetan eta ostatuetan.
Bestalde, une honetan laguntza osagarri bat ezarpen fasean dago. Horren bidez, kalitate-ziurtagiriak dituzten Nafarroako produktuak erostea sustatu nahi da. Modu horretan, Foru Komunitateko turismo-ostatu batean bi gau egiten dituztenek onurak izango dituzte produktu jakin batzuk erosteko: Jatorri-deitura babestuak dituztenak (Lodosako pikillo piperra, Erronkariko gazta, Idiazabal gazta, Nafarroako ardoa, Nafarroako olioa, Errioxako ardoa eta cava); Adierazpen Geografiko Babestuak dituztenak (Nafarroako zainzuria, Tuterako orburua, Nafarroako txahala, Nafarroako arkumea eta Nafarroako patxarana) eta Kalitate Ziurtagiriak dituztenak (Nafarroako artisautza-elikagaiak, ekoizpen ekologikoa eta ekoizpen integratua).
( 






( Oharra: www.navarra.es helbideko “Berriak” atalean prentsa-ohar honekin lotutako argazki bat eskaintzen da.

